
8. 9. Kap.
St. Lukas






53 Ja si boaǥostegje su, dastgo si ditte galle, jabmam son læi.

54 Mutto son buokaid olgus aji, ja nieida gieđa valdi, ja čuorvoi, ja celki: nieid, čuoǯǯel!

55 Ja su vuoiŋ ruftud bođi, ja dallanaǥa son čuoǯǯeli; ja Jesus gočoi sunji borramušaid addet.

56 Ja su vanhemak sagga suorgganeiga; mutto son gildi sodnu gæsagen cælkkemest, mi dappatuvvum læi.



9. Kapittal.




1 Mutto su guoft nubbe lokkai mattajegjid son čoakkai ravkai, ja famo ja valde sigjidi addi buok bærgalaǥai bagjel, ja buok buoccalvasaid buorredet,

2 ja sin vuolgati Ibmel valddegodde sarnedet, ja buccid buorredet.

3 Ja son sigjidi celki: allet valde maidegen mielddadek maŧke varas; æppet soabe, æppetge sæka, æppetge laibe, æppetge ruđaid; ellus guttege guoft biftas mieldes valddu.

4 Ja man vieso sisa di mannabættet, de orrot dast, ja de vuolgget.

5 Ja jos muttomak din æi vuosstaivalddet aigo, dam gavpugest erit vuolgget, ja savdnjalækket vela saddoid julgidædek ald erit duođaštussan sin bagjel.

6 Mutto dak vulgge, ja sidai mield manne, sarnedegje evangelium, ja buorredegje juokke baikest.

7 Mutto Herodes njæljadasrađđijægje gulai buok, maid Jesus daǥai; ja æppadusast læi, dastgo muttomin celkkijuvui, atte Johannes jabmi dillest bajas boftujuvvum læi;

